
INOVASI YANG DILAKSANAKAN
Memberikan khidmat nasihat teknikal bagi sebarang permohonan pembangunan di zon pantai daripada pelanggan yang boleh dikategorikan kepada permohonan konsesi melombong pasir laut dalam, permohonan pembangunan pantai dan laporan EIA pembangunan pantai adalah antara tugas Seksyen Pantai. Para pelanggan terdiri daripada agensi kerajaan seperti Jabatan Alam Sekitar (JAS), Jabatan Laut dan Jabatan Ketua Pengarah Tanah dan Galian (JKPTG) serta pihak swasta seperti pemaju projek dan juga perunding EIA/hidraulik. 
Sistem ini dibangunkan oleh Seksyen Pantai dengan kerjasama Bahagian Teknologi Maklumat bagi memudahkan urusan permohonan ulasan pembangunan di zon pantai, maklumbalas dan juga pemantauan Penunjuk Prestasi Utama (KPI).  Tujuan utama adalah untuk menambahbaikkan sistem penyampaian perkhidmatan.

Sistem berkomputer iaitu Sistem Pengurusan Permohonan Pembangunan dan KPI Zon Pantai (COZAKMS) telah diperkenalkan sebagai satu projek inovasi. Setiap permohonan boleh dilakukan secara online oleh pelanggan melalui sistem tersebut dan akan direkodkan. Maklumbalas terhadap permohonan tersebut juga boleh dikemukakan kepada pelanggan secara online melalui sistem tersebut berdasarkan piagam pelanggan yang telah ditetapkan iaitu 14, 28 dan 30 hari bergantung kepada kategori permohonan. Sistem ini akan mengeluarkan peringatan secara berkala kepada pegawai bertugas untuk menyediakan maklumbalas tersebut dalam tempoh masa yang ditetapkan. Capaian kepada maklumat mengenai semua projek yang telah diulas juga adalah mudah kerana maklumat berada di dalam pangkalan data sistem. KPI bagi setiap proses permohonan pembangunan di zon pantai telahpun dibangunkan dan telah digabungkan di dalam sistem tersebut bagi memudahkan pemantauan prestasi kerja oleh pihak atasan. Sistem ini berkebolehan untuk menganalisa dan menunjukkan nilai sebenar KPI. Penanda bulanan masa sebenar ini boleh memantau pencapaian prestasi kurang baik (kod warna merah), pencapaian prestasi biasa (kod warna kuning) dan pencapaian prestasi baik (kod warna hijau) berdasarkan kepada kod warna yang berlainan. Jika ia menunjukkan pencapaian prestasi kurang baik (kod warna merah), masalah yang dihadapi, penerangan analisa dan langkah-langkah pembaikan untuk menanganinya akan dilakukan dan ditunjukkan di dalam sistem. Kelewatan ulasan akan dapat dikurangkan dan seterusnya akan meningkat kepuasan hati pelanggan. Sistem ini terbukti telah berupaya untuk meningkatkan kecekapan Seksyen Pantai dalam mengemukakan maklumbalas kepada pelanggan.

PAPARAN SISTEM BERKOMPUTER COZAKMS ONLINE


Gambarajah 1: 
Menu utama COZAKMS khusus untuk pegawai Seksyen Pantai  menunjukkan Pemantauan KPI dapat di pantau secara online

Gambarajah 2: 
Menu utama COZAKMS untuk pelanggan setelah 



berjaya login ke dalam sistem

SEBELUM INOVASI

Sebelum sistem dibangunkan, beberapa punca masaalah telah dikenalpasti iaitu kelewatan menerima surat permohonan, tiada piagam pelanggan, pegawai sukar untuk membuat semakan, kesukaran untuk menghubungi pihak pemaju, kesukaran memantau proses-proses yang terlibat dalam menyediakan ulasan kerana tiada pengkalan data, amat bermasalah untuk mencari maklumat bagi projek-projek yang telah diulas kerana maklumat tersebut berada di dalam fail dan sukar untuk dicari. Tiada sistem pemantauan tentang status permohonan. Semua permohonan ulasan pembangunan pantai dan maklumbalas dilakukan secara manual iaitu melalui pos. Proses ini akan mengambil masa yang panjang sebelum sesuatu maklumbalas dapat dikeluarkan kepada pelanggan. Di samping itu, tempoh masa maklumbalas dikeluarkan adalah tidak jelas dan adakalanya permohonan ulasan ini terlepas pandang akibat daripada kesibukan kerja yang lain. Prestasi kerja pegawai juga sukar untuk diukur dan dipantau oleh pihak atasan.  Kesannya, kelewatan maklumbalas sampai kepada pelanggan seringkali berlaku dan ini menjejaskan sistem penyampaian dan juga imej Seksyen Pantai khususnya dan Jabatan secara amnya.

SELEPAS INOVASI 
Di bawah perancangan dan perlaksanaan sistem ini, bidang utama yang menjadi tumpuan untuk meningkatkan kualiti kerja melalui Sistem COZAKMS adalah:

i. Pihak Perunding dan Pemaju Projek:

Sebarang permohonan pembangunan di kawasan zon pantai dapat membuat dengan lebih mudah dan cepat. Maklumbalas segera diperolehi.
ii. Gaya Pengurusan:
Pengurusan segala maklumat permohonan pembangunan di kawasan pantai, melombong pasir dan aduan yang lebih sistematik, cekap dan cepat.

iii. Key Performance Indicator (KPI):
Dapat memantau prestasi para pegawai bagi unit kawalan pembangunan di kawasan pantai secara realtime. Pencapaian setiap bulan berbanding dengan sasaran KPI dipamerkan dalam COZAKMS dengan menggunakan kod warna. Pencapaian di bawah sasaran akan dipamerkan sebagai kotak warna merah sebagai sistem amaran awal. Ketua Unit boleh membuat analisis tentang kelemahan atau masalah dalam sistem penyampaian. Tindakan pembetulan boleh diambil untuk menyelesaikan masalah yang dikenalpasti untuk penambahbaikan sistem penyampaian perkhidmatan ini.

Faedah-faedah Dari Inovasi Yang Dilaksanakan 

Inovasi yang dilaksanakan telah berjaya memberi faedah-faedah berikut :-
a) Kreativiti

Pembangunan Sistem COZAKMS adalah idea asli memanfaatkan sepenuhnya kemudahan teknologi maklumat, hanya melibatkan penggunaan khidmat kakitangan dalaman Bahagian Pantai dengan kerjasama Bahagian Teknologi Maklumat menggunakan MS Access tanpa bantuan perunding luar. Bagi COZAKMS Online pula ianya diadaptasi dari COZAKMS MS Access dan dibangunkan dengan bantuan kakitangan Bahagian Teknologi Maklumat. Hasil dari olahan Sistem COZAKMS, Key Performance Indicator (KPI) dapat digunakan oleh pihak pengurusan atasan JPS untuk memantau prestasi unit atau bahagian. 
b) Tahap Pelaksanaan

Pada Januari 2007-Jun 2007 Sistem COZAKMS dibangunkan. Bermula pada Mac 2008 sistem dibangunkan secara online. COZAKMS Online kini sedang dalam tempoh percubaan manakala COZAKMS Access telah digunakan sepenuhnya. Latihan kepada perunding penyediaan dan pengendalian projek-projek yang berkaitan dengan pantai sedang dijalankan dan sistem ini dijangka akan digunakan sepenuhnya pada Januari 2009. 
c) Replicabiliti
Pegawai Pantai Negeri (PPN) dapat menggunakan COZAKMS secara terus untuk memantau  semua permohonan pembangunan pantai di negeri masing masing.
JPS Bahagian/Negeri dapat menggunakan COZAKMS dengan sedikit pengubahsuaian tanpa kos bagi memberikan khidmat nasihat teknikal kepada pelanggan berkaitan.
d) Efisien
Sistem permohonan yang memakan masa selama 10 hari dengan cara daftar dan fail yang mana maklumat susah diakses tidak lagi dipraktikkan. Dengan adanya inovasi sistem COZAKMS semua permohonan dilakukan secara online dan sistem membantu menguruskan permohonan pelanggan dengan lebih cepat, cekap dan efisien. Sistem pengkalan data yang lebih sistematik dan dapat diakses secara serta merta. Pengurusan maklumat seperti peringatan tempoh baki piagam pelanggan dapat dipantau dan diperolehi. Desk officer dapat dipantau dari maklumat sistem data, dan bilangan permohonan didapati meningkat malahan kes kelewatan berkurangan. Peratus piagam pelanggan dipatuhi dan terus meningkat. 
e) Signifikan 
Kecekapan Sistem COZAKMS membuatkan Piagam Pelanggan dipatuhi. Penambahbaik kepada sistem penyampaian perkhidmatan dan membuatkan kepuasan hati pelanggan meningkat, tiada berlaku penipuan kerana penilaian KPI secara “real time” dan prestasi dinilai secara telus. Penggunaan melalui internet, boleh dilayari dimana sahaja, memudahkan proses permohonan, memudahkan proses maklumbalas dan pemantauan status permohonan diperolehi dengan cepat.  Inovasi ini memberikan peningkatan kepada keupayaan daya saing negara serta menaikkan imej Perkhidmatan Awam. 
f) Komitmen Pengurusan Atasan

Pengurusan sumber manusia merancang dan telah menempatkan kakitangan yang mencukupi serta menyediakan latihan teknikal membolehkan kerja berjalan dengan lancar. Situasi ini memberi peluang kepada peningkatan kualiti dan produktiviti. Insentif juga diberi dengan pengiktirafan Anugerah Khidmat Cemerlang kepada salah seorang pegawai Unit Kawalan Pembangunan. Surat-surat Penghargaan telah memberi keyakinan bukan sahaja oleh pihak atasan malahan dari pihak swasta yang menyatakan tahniah dan berterima kasih diatas kualiti perkhidmatan yang sentiasa bersedia dan bekerjasama, cekap dan cepat yang telah memudahkan pelaksanaan projek.  [image: image2.png]



























